
2013 թվականի հունիսի 25-ին Երևանում ստորագրվել է «Հայաստանի Հանրապետության և Ռուսաստանի Դաշնության միջև ռազմատեխնիկական համագործակցության զարգացման մասին» պայմանագիրը: Նշված պայմանագրի կարգավորման առարկա է հանդիսանում պայմանագրի Կողմերի կողմից ռազմական նշանակության արտադրանքի մատակարարման իրականացման կարգը, որը ներառում է ապառազինություն, ռազմական տեխնիկա, աշխատանքներ, ծառայություններ, մտավոր գործունեության արդյունքներ, այդ թվում՝ դրանց նկատմամբ բացառիկ իրավունքներ (մտավոր սեփականություն) և ռազմատեխնիկա-կան ոլորտի տեղեկատվություն: Նմանատիպ պայմանագիր Ռուսաստանի Դաշնությունը ստորագրել է միայն Բելառուսի Հանրապետության հետ:
Համաձայն «Հայաստանի Հանրապետության և Ռուսաստանի Դաշնության միջև ռազմատեխնիկական համագործակցության զարգացման մասին» պայմանագրի 3-րդ հոդվածի դրույթների՝ պայմանագրի Կողմերը ռազմական նշանակության արտադրանքի մատակարարումներն իրականացնելու են Կողմերի լիազորված կազմակերպությունների կնքած  պայմանագրերով:
Ստորագրված պայմանագրի դրույթները Կողմերի ձեռնարկություններին հնարավորություն են ընձեռում ուղղակիորեն Կոնտրակտներ ստորագրելու: Ելնելով վերոգրյալից և համաձայն «Հայաստանի Հանրապետության միջազգային պայմանագրերի մասին» ՀՀ օրենքի 51-րդ հոդվածի 2-րդ կետի դրույթների՝ անհրաժեշտություն է առաջանում ընդունել համապատասխան իրավական ակտ, որը կկարգավորի ռազմական նշանակության արտադրանքի մատակարարման իրականացման կարգն ու մեխանիզմները:
Բացի դրանից «Հայաստանի Հանրապետության և Ռուսաստանի Դաշնության միջև ռազմատեխնիկական համագործակցության զարգացման մասին» պայմանագրի 9-րդ հոդվածի 1-ին մասի դրույթներով Կողմերը պարտավորություն են ստանձնել պատրաստել լրացուցիչ համաձայնագիր, որը կկարգավորի ռազմական նշանակության արտադրանքի առկայության և նպատակային օգտագործման նկատմամբ հսկողություն իրականացնելու կարգը: Նշված հարցը կարգավորվում է նաև «Հայաստանի Հանրապետության միջազգային պայմանագրերի մասին» ՀՀ օրենքի 43-րդ հոդվածի 1-ին կետի 1-ին ենթակետի դրույթներով, որոնց համաձայն սույն օրենքով սահմանված կարգով ուժի մեջ մտած ՀՀ միջազգային պայմանագրից բխող միջազգային պայմանագիր կարող է կնքվել, եթե դա ուղղակիորեն նախատեսված է ուժի մեջ մտած միջազգային պայմանագրով, որից ելնելով էլ Հայաստանի Հանրապետության պաշտպանության նախարարությունը նախաձեռնել է «Հայաստանի Հանրապետության և Ռուսաստանի Դաշնության միջև Հայաստանի Հանրապետության և Ռուսաստանի Դաշնության ռազմատեխնիկական համագործակցության զարգացման մասին պայմանագրի շրջանակներում մատակարարվող ռազմական նշանակության արտադրանքի առկայության և նպատակային օգտագործման համար հսկողության իրականացման կարգի մասին» համաձայնագրի նախագծի պատրաստման և համաձայնեցման հետագա անհրաժեշտ ընթացակարգերի իրականացման աշխատանքները:
Ուստի, ելնելով վերոգրյալից, ՀՀ պաշտպանության նախարարությունը նպատակահարմար է համարում 2013 թվականի հունիսի 25-ին ստորագրված «Հայաստանի Հանրապետության և Ռուսաստանի Դաշնության միջև ռազմատեխնիկական համագործակցության զարգացման մասին» կանոնակարգի մասին ՀՀ կառավարության որոշման ընդունումը, ինչպես նաև «Հայաստանի Հանրապետության և Ռուսաստանի Դաշնության միջև Հայաստանի Հանրապետության և Ռուսաստանի Դաշնության ռազմատեխնիկական համագործակցության զարգացման մասին պայմանագրի շրջանակներում մատակարարվող ռազմական նշանակության արտադրանքի առկայության և նպատակային օգտագործման համար հսկողության իրականացման կարգի մասին» համաձայնագրի նախագծի պատրաստումը, քանի որ վերջիններս կկարգավորեն ռազմական նշանակության արտադրանքի մատակարարման իրականացման կարգն ու մեխանիզմները, ռազմական նշանակության արտադրանքի առկայության և նպատակային օգտագործման համար հսկողության իրականացման կարգը:


Սույն որոշման նախագիծը մշակվել է հիմք ընդունելով`
• «Հայաստանի Հանրապետության միջազգային պայմանագրերի մասին» ՀՀ օրենքը,
• «Իրավական ակտերի մասին» ՀՀ օրենքը,
• «Հայաստանի Հանրապետության և Ռուսաստանի Դաշնության միջև ռազմատեխնիկական համագործակցության զարգացման մասին» պայմանագիրը:

2. Ընթացիկ իրավիճակը և խնդիրները

 Հայաստանի Հանրապետությունը, հանդիսանալով Ռուսաստանի Դաշնության ռազմավարական գործընկեր, վերջինիս հետ իրականացնում է ակտիվ ռազմական, ռազմաքաղաքական և ռազմատեխնիկական համագործակցություն, որի վառ վկայությունն է Ռուսաստանի Դաշնության հետ ռազմական համագործակցության բնագավառում ստորագրված բազմաթիվ համաձայնագրերը: 2013 թվականի հունիսի 25-ին Երևանում ստորագրված «Հայաստանի Հանրապետության և Ռուսաստանի Դաշնության միջև ռազմատեխնիկական համագործակցության զարգացման մասին» պայմանագիրը վերաբերում է ռազմական նշանակության արտադրանքի մատակարարման իրականացման կարգին, որի իրականացման համար անհրաժեշտ է համապատասխան ներպետական իրավական ակտի ընդունումը, իսկ ինչ վերաբերում է մատակարարվող ռազմական նշանակության արտադրանքի առկայության և նպատակային օգտագործման համար հսկողության իրականացման կարգին, ապա ՀՀ պաշտպանության նախարարությունը նախաձեռնել է «Հայաստանի Հանրապետության և Ռուսաստանի Դաշնության միջև Հայաստանի Հանրապետության և Ռուսաստանի Դաշնության ռազմատեխնիկական համագործակցության զարգացման մասին պայմանագրի շրջանակներում մատակարարվող ռազմական նշանակության արտադրանքի առկայության և նպատակային օգտագործման համար հսկողության իրականացման կարգի մասին» համաձայնագրի նախագծի պատրաստման և համաձայնեցման հետագա անհրաժեշտ ընթացակարգերի իրականացման աշխատանքները:

3. Տվյալ բնագավառում իրականացվող քաղաքականությունը

Հայաստանի Հանրապետությունը իրականացնում է ակտիվ ռազմական և ռազմատեխնիկական համագործակցություն Ռուսաստանի Դաշնության հետ: Այս որոշման ընդունումը կնպաստի 2013 թվականի հունիսի 25-ին Երևանում ստորագրված «Հայաստանի Հանրապետության և Ռուսաստանի Դաշնության միջև ռազմատեխնիկական համագործակցության զարգացման մասին» պայմանագրով ստանձնած պարտավորությունների իրականացման համար մեխանիզմների և մոտեցումների մշակմանը: 

4. Կարգավորման նպատակը և բնույթը

Սույն որոշման ընդունումը կոչված է կարգավորելու ռազմական նշանակության արտադրանքի մատակարարման իրականացման, ինչպես նաև «Հայաստանի Հանրապետության և Ռուսաստանի Դաշնության միջև ռազմատեխնիկական համագործակցության զարգացման մասին» պայմանագրի 9-րդ հոդվածի 1-ին մասի դրույթներով նախատեսված ռազմական նշանակության արտադրանքի առկայության և նպատակային օգտագործման համար հսկողության իրականացման կարգը:

5. Նախագծի մշակման գործընթացում ներգրավված ինստիտուտները և     անձիք

	2013 թվականի հուլիսի 24-ին Մոսկվայում հայ-ռուսական ռազմատեխնիկական համագործակցության միջկառավարական հանձնաժողովի շրջանակներում կայացել է «Հայաստանի Հանրապետության և Ռուսաստանի Դաշնության միջև Հայաստանի Հանրապետության և Ռուսաստանի Դաշնության ռազմատեխնիկական համագործակցության զարգացման մասին պայմանագրի շրջանակներում մատակարարվող ռազմական նշանակության արտադրանքի առկայության և նպատակային օգտագործման համար հսկողության իրականացման կարգի մասին» համաձայնագրի նախագծի նախնական քննարկում: 
Իրավական ակտի նախագծի մշակումն իրականացրել է Հայաստանի Հանրապետության պաշտպանության նախարարությունը` վերոնշյալ կառավարության որոշման նախագիծն ուղարկելով համաձայնեցման ՀՀ Նախագահի աշխատակազմ, ՀՀ ազգային անվտանգության խորհուրդ, ՀՀ արտաքին գործերի, ՀՀ ֆինանսների, արտակարգ իրավիճակների, էկոնոմիկայի նախարարություններ, ՀՀ ԿԱ ազգային անվտանգության ծառայություն, ոստիկանություն և պետական եկամուտների կոմիտե:
6. Ակնկալվող արդյունքը

Հայաստանի Հանրապետությունը իրականացնում է ակտիվ ռազմական և ռազմատեխնիկական համագործակցություն Ռուսաստանի Դաշնության հետ: Այս որոշման ընդունումը կնպաստի «Հայաստանի Հանրապետության և Ռուսաստանի Դաշնության միջև ռազմատեխնիկական համագործակցության զարգացման մասին» պայմանագրով ստանձնած պարտավորությունների իրականացման համար մեխանիզմների և մոտեցումների մշակմանը: 

7. Այլ տեղեկություններ (եթե այդպիսիք առկա են)
Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ՊԱՇՏՊԱՆՈՒԹՅԱՆ ՆԱԽԱՐԱՐ                                          ՍԵՅՐԱՆ ՕՀԱՆՅԱՆ
Հ Ի Մ Ն Ա Վ Ո Ր ՈՒ Մ
2013 ԹՎԱԿԱՆԻ ՀՈՒՆԻՍԻ 25-ԻՆ ՍՏՈՐԱԳՐՎԱԾ «ՀԱՅԱՍՏԱՆԻ 2013 ԹՎԱԿԱՆԻ ՀՈՒՆԻՍԻ 25-ԻՆ ՍՏՈՐԱԳՐՎԱԾ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՌՈՒՍԱՍՏԱՆԻ ԴԱՇՆՈՒԹՅԱՆ ՄԻՋԵՎ ՍՏՈՐԱԳՐՎԱԾ ՌԱԶՄԱՏԵԽՆԻԿԱԿԱՆ ՀԱՄԱԳՈՐԾԱԿՑՈՒԹՅԱՆ ԶԱՐԳԱՑՄԱՆ ՄԱՍԻՆ ՊԱՅՄԱՆԱԳՐԻ ԿԻՐԱՌՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ  ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ 

 «Հայաստանի Հանրապետության և Ռուսաստանի Դաշնության միջև ռազմատեխնիկական համագործակցության զարգացման մասին» պայմանագրի իրականացման կարգի մասին Հայաստանի Հանրապետության կառավարության որոշման ընդունման դեպքում պետական բյուջեում լրացուցիչ ֆինանսական միջոցների հատկացման անհրաժեշտություն չի առաջանում:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ՊԱՇՏՊԱՆՈՒԹՅԱՆ ՆԱԽԱՐԱՐ                                          ՍԵՅՐԱՆ ՕՀԱՆՅԱՆ









ՏԵՂԵԿԱՆՔ
2013 ԹՎԱԿԱՆԻ ՀՈՒՆԻՍԻ 25-ԻՆ ՍՏՈՐԱԳՐՎԱԾ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՌՈՒՍԱՍՏԱՆԻ ԴԱՇՆՈՒԹՅԱՆ ՄԻՋԵՎ ՍՏՈՐԱԳՐՎԱԾ ՌԱԶՄԱՏԵԽՆԻԿԱԿԱՆ ՀԱՄԱԳՈՐԾԱԿՑՈՒԹՅԱՆ ԶԱՐԳԱՑՄԱՆ ՄԱՍԻՆ ՊԱՅՄԱՆԱԳՐԻ ԿԻՐԱՌՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է
3. Այլ տեղեկություններ (եթե այդպիսիք առկա են).
Չկան:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ՊԱՇՏՊԱՆՈՒԹՅԱՆ ՆԱԽԱՐԱՐ                                          ՍԵՅՐԱՆ ՕՀԱՆՅԱՆ


 ՏԵՂԵԿԱՆՔ
ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը նախագծի վերաբերյալ իրազեկումը

Չկա

2. Հասարակության մասնակցությունը նախագծմանը և/կամ քննարկումներին

Չեն մասնակցել

3. Այլ տեղեկություններ (եթե այդպիսիք առկա են)
Չկան:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ՊԱՇՏՊԱՆՈՒԹՅԱՆ ՆԱԽԱՐԱՐ                                            ՍԵՅՐԱՆ ՕՀԱՆՅԱՆ




